
Prezidentimiz Shavkat Mirziyoev 2020 yil 24 yanvardagi Oliy Majlisga 

Murojaatnomasida barchamizning asosiy vazifamiz, bajarayotgan ishlarimizning 

natijadorligiga erishishga qaratilishi zarurligini belgilab berdi.  

Shunday ekan, biz pedagoglar ta’limda sifat va samaradorlikka erishishni, avvalo 

har bir darsning sifati va samaradorligini, ya’ni natijadorligini ta’minlashdan 

boshlashimiz kerak. Buning uchun o‘qituvchi ishida optimallikka erishishi zarur. 

Optimallik deganda, o‘qituvchining darslarga tayyorgarlik ko‘rishi, uni tashkil etishi 

va o‘tkazishida kam vaqt, kam kuch va kam mablag‘ sarflab,eng yuqori darajadagi 

natijador ta’lim maqsadlariga eirishishi tushuniladi. 

Darsning natijadorligiga erishishning eng optimal variantlaridan biri differensial 

ta’lim, ya’ni o‘quvchilarning iqtidori, qiziqishlari va o‘zlashtirishlarini qat’iy e’tiborga 

olgan holda tabaqalashtirib o‘qitishdan iborat ekanligi, jahon rivojlangan 

mamlakatlari, jumladan bizning ilg‘or o‘qituvchilarimiz tajribasida o‘z tasqig‘ini topib 

bo‘lgan. 

Darsda o‘quvchilarni kichik guruhlarga ajratib o‘qitish, umumiy o‘rta ta’lim 

maktablarining 5-sinflaridan boshlanib, differensial ta’lim shakllaridan biri 

hisoblanadi.  

Kichik guruhlarni tashkil etishning tasodifiy, ixtiyoriy va majburiy shakllari 

mavjud. Faraz qilamiz sinfda 25 ta o‘quvchi bo‘lsin. Bunday holda, biz taklif 

etayotgan, 5 sinflardan boshlanib, 11-sinflarda ham tarkibi o‘zgarmay davom etadigan, 

doimiy va majburiy, beshtadan kichik guruhlarni shakllantirish metodikasi quyidagi 

jadvalda keltirilgan. 

 

 
Jadvalni o‘qishga doir eslatma: 3x4 ning ma’nosi: 3-ustun va 4-satrning 

kesishgan joyidagi 

o‘quvchini bildiradi. Bu o‘quvchi o‘zini “Men 3-kichik guruhning  

4-o‘quvchisiman”,-deb gapirishga o‘rganishi kerak.  

Shuningdek, 1x5 ning ma’nosi: 1-ustun va 5-satrning kesishgan joyidagi 

o‘quvchini bildiradi. Bu o‘quvchi o‘zini “Men 1-kichik guruhning 5-o‘quvchisiman”,-

deb gapirishga odatlanishi lozim va hokazo. 

O‘qituvchi o‘zi o‘qitadiga sinfda kichik guruhlarni shakllantirish ishini 

osonlashtirishi uchun jadvaldagi kataklarga, undagi yozuvlarga mos ravishda 

o‘quvchilarining ismi shariflarini yozib chiqishlari kifoya. 

Kichik guruhlardagi o‘quvchilarni o‘rinlashtirish kombinatsiyasi muhim zaruriy 

talablarga javob berishi talab etiladi: 

1)har bir kichik guruhda kamida 1 tadan a’lochi va 1 tadan yaxshi o‘zlashtiruvchi 

o‘quvchilar bo‘lishi; 

2)mavjud 5 ta kichik guruhlararo o‘quvchilarning aralashuvi (ramziy ma’noda 

safarga chiqishi)dan, hosil qilinadigan yangi kichik guruhlar shakllanganda ham, 

ularning har biri tarkibida yana kamida 1 tadan a’lochi va 1 tadan yaxshi 

o‘zlashtiruvchi o‘quvchilarning bo‘lishi. 

3)sust o‘zlashtiruvchi o‘quvchilar, kichik guruhning doimiy stotsionar 

o‘quvchilari bo‘lishadi. Dastlabki kichik guruhlar o‘quvchilaridan, yangi kichik 

guruhlar shakllantirilganda ham, sust o‘zlashtiruvchi o‘quvchilar o‘z o‘rnida qolishadi, 

Ramziy ma’noda aytganda, ular safarga chiqishmaydi. 

Ushbu uch talab, taklif etilayotgan jadvalda e’tiborga olingan. Masalan, 5 ta 

kichik guruhlardagi o‘quvchilar o‘zlarining raqamlariga mos yangi kichik guruhlar 

hosil qilishganda: 

birinchi kichik guruhning 2-a’lochi o‘quvchisi, yangidan shakllangan 2-kichik 

guruhga o‘tsa, 2-kichik guruhning 1-a’lochi o‘quvchisi, yangidan shakllangan 1-kichik 

guruhga o‘tib, dastlabki kichik guruhdagi a’lochi o‘quvchining o‘rnini to‘ldiradi. 

Biroq, 1-kichik guruhning birinchi va 2-kichik guruhning ikkinchi raqamdagi sust 

o‘zlashtiruvchi o‘quvchilari o‘z o‘rinlarida qolishadi.  

Shunga o‘xshash, birinchi kichik guruhning 5-a’lochi o‘quvchisi, yangidan 

shakllangan 5-kichik guruhga o‘tsa, 5-kichik guruhning 1-a’lochi o‘quvchisi, yangidan 

shakllangan 1-kichik guruhga o‘tib, dastlabki kichik guruhdagi 5-a’lochi o‘quvchining 

o‘rnini to‘ldiradi.  

Biroq, 1-kichik guruhning birinchi va 5-kichik guruhning beshinchi raqamdagi 

sust o‘zlashtiruvchi o‘quvchilari o‘z o‘rinlarida qolishadi va hakoza. 

Kichik guruhlardagi faol a’lochi yoki yaxshi o‘zlashtiruvchi o‘quvchilardan biri 

sardor, o‘quv fani bo‘yicha eng faol va a’lochi bir o‘quvchi komanda boshlig‘i, 

o‘qituvchi esa trener vazifasini bajaradi. Dars jarayonida kichik guruhlar sardorlari va 

komanda boshlig‘ining sinf bo‘ylab erkin harakatlanishlariga ruxsat etiladi. 

Agar sinfda 28 nafar o‘quvchi bo‘lsa, ularning 25 nafaridan, har biri 5 

o‘quvchidan iborat, 5 ta kichik guruhlar shakllantiriladi. Qolgan 3 nafar a’lochi 

o‘quvchilardan alohida  kichik guruh hosil qilinadi. Bu 3 nafar a’lochi o‘quvchi 

hisobidan, ma’lum sabablarga ko‘ra darsda ishtirok eta olmayotgan o‘quvchilarning 

o‘rnlari to‘ldiriladi. 

Kichik guruhlarni shakllantirish va ular bilan ishlashda 5x5x1 (5 ta kichik 

guruhim bor, har birida 5 tadan o‘quvchim bor, hammasiga bir xil topshiriq), 5x5x2 (5 

ta kichik guruhim bor,har birida 5 tadan o‘quvchim bor, ikki xil topshiriq. 1-, 3-, 5-

kichik guruhlarga bir xil topshiriq, 2-, 4-kichik guruhlarga alohida topshiriq), 5x5x5 (5 

ta kichik guruhim bor, har birida 

5 tadan o‘quvchim bor, har biriga alohida-alohida topshiriq) raqamli metodlardan 

foydalanish maqsadga muvofiq.  

Albatta, sinf o‘quvchilarining o‘quv fanidan o‘zlashtirish darajalarini e’tiborga 

olgan holda, 5x5x2 va 5x5x5 variatlarda ishlashga o‘tishdan oldin, o‘qituvchi ko‘proq 

5x5x1 raqamli metodda ishlab, o‘zining mahoratini oshirib, o‘quvchilarni ushbu 

metodikaga moslashtirib, “Bir kishi hamma uchun, hamma bir kishi uchun” shiori 

asosida ishlashga o‘rgatib 

olishi zarur. 

Respublikamiz maktablarida faoliyat ko‘rsatayotgan sinflar o‘quvchilari sonidan 

kelib chiqqan holda 4x4x1, 6x6x1, 7x7x1 va hakoza raqamli metodlardan ham 

foydalanish mumkin.  

Biz o‘tkazgan tajribalar, kichik guruhlarni shakllantirishning 5x5x1 raqamli 

metodining eng optimal variant ekanligini ko‘rsatdi.  

Bundan ko‘rinadiki, ta’limda natijadorlikka erishish uchun sinflardagi 

o‘quvchilar sonining 25 tadan oshmagani maqsadga muvofiq. 

Xulosa qilib aytganda, o‘qituvchining o‘quvchilari bilan kichik guruhlarda 

ishlashi nafaqat darslarning sifatli va samarali, natijador bo‘lishini, xalqaro baholash 

tashkilotlari talablariga javob berishlarini ta’minlaydi, shuning bilan birgalikda, 

ta’limning bosh maqsadi bo‘lgan, jamiyat, davlat va oila oldida o‘zining mas’uliyatini 

chuqur anglaydigan erkin fikrlovchi faol fuqarolarni tarbiyalash ishiga o‘zining ijobiy 

ta’sirini ko‘rsatadi. 

